भारत सरकार
रेल मंत्रालय

राज्‍य सभा
तारांकित प्रश्‍न सं. 153

23.03.2012 को दिया जाने वाला उत्‍तर
रेल-दुर्घटनाएं
*153.
श्री प्रभात झा: 
क्‍या रेल मंत्री यह बताने की कृपा करेंगे कि:


(क) 
जनवरी और फरवरी, 2012 के दौरान हुई रेल-दुर्घटनाओं का ब्‍यौरा क्‍या है;

(ख)
उक्‍त अवधि के दौरान मारे गए/घायल हुए यात्रियों का दुर्घटना-वार ब्‍यौरा क्‍या-क्‍या है;
(ग)
क्‍या यह सच है कि 11 जनवरी को ब्रह्मपुत्र मेल (14055 अप) करनपुरातो स्‍टेशन के पास एक मालगाड़ी से टकरा गई और असम के कामरूप जिले के एक चौकीदार-रहित क्रॉसिंग पर एक सवारी गाड़ी एक भारी वाहन से टकरा गई; 
(4) यदि हां, तो मारे गए/घायल व्‍यक्तियों के ब्‍यौरे सहित तत्‍संबंधी ब्‍यौरा क्‍या है;

(5) क्‍या पीडि़तों/पीडि़तों के रिश्‍तेदारों को मुआवजा-राशि दिये जाने की कोई घोषणा की गई है; और
(6) यदि हां, तो तत्‍संबंधी ब्‍यौरा क्‍या है?

उत्‍तर
रेल मंत्री (श्री मुकुल राय)
(क) से (च) : एक विवरण सभा पटल पर रख दिया गया है।
******
रेल दुर्घटनाओं के संबंध में 23.03.2012 को राज्‍य सभा में श्री प्रभात झा द्वारा पूछे जाने वाले तारांकित प्रश्‍न संख्‍या 153  के भाग (क) से (च) के उत्‍तर से संबंधित विवरण। 
(क): जनवरी और फरवरी, 2012 के दौरान हुई परिणामी रेलगाड़ी दुर्घटनाओं अर्थात् टक्‍कर, डिरेलमेंट, चौकीदार वाले समपारों पर दुर्घटनाओं, गाड़ी में आग और विविध दुर्घटनाओं की श्रेणी-वार संख्‍या नीचे दी गई है:-
	दुर्घटना की श्रेणी
	जनवरी से फरवरी, 2012*

	टक्‍कर
	2

	डिरेलमेंट
	10

	चौकीदार वाले समपारों पर दुर्घटनाएं
	2

	गाड़ी में आग 
	1

	विविध
	1

	जोड़
	16


नोट: उपरोक्‍त आंकड़ों में सड़क वाहन उपयोगकर्ताओं की लापरवाही के कारण बिना चौकीदार वाले समपारों पर हुई अनाधिकृत प्रवेश की घटनाएं शामिल नहीं हैं। 

*आंकड़े अनंतिम हैं।
(ख) उपरोक्‍त परिणामी रेलगाड़ी दुर्घटनाओं में हताहतों और घायलों की संख्‍या नीचे दी गई है: 
	दुर्घटना की श्रेणी
	जनवरी से फरवरी, 2012

	
	मारे गए
	घायल

	टक्‍कर
	5
	44

	डिरेलमेंट
	0
	12

	चौकीदार वाले समपारों पर दुर्घटनाएं
	3
	1

	गाड़ी में आग 
	0
	0

	विविध

	0
	0

	जोड़

	8
	57


(ग) और (घ): 11.01.2012 को लगभग 05.45 बजे, जब गाड़ी संख्‍या 14055 अप, डिब्रुगढ़-दिल्‍ली, ब्रह्मपुत्र मेल पूर्व रेलवे के मालदा मंडल के बरहरवा-साहिबगंज खंड के करनपुरातो स्‍टेशन की लूप लाइन में प्रवेश कर रही थी, उसी समय एक मालगाड़ी संख्‍या अप डीसी 13189 एनआरपीए गुड़्स, जो मेन लाइन पर पहुंची थी और रेलइंजन में खराबी आने के कारण रूक गई और मेन लाइन से पीछे की ओर जाने लगी और पीछे से आ रही 14055 अप ब्रह्मपुत्र मेल से साइड से टकरा गई। टक्‍कर लगने से ब्रह्मपुत्र मेल का एक डिब्‍बा और मालगाड़ी का एक वैगन और ब्रेक वैन पटरी से उतर गए जिससे सीधे संचार में बाधा आ गई। इस घटना में ब्रह्मपुत्र मेल के पांच यात्री मारे गए और 9 यात्रियों को मामूली चोटें आई। इस घटना की सांविधिक जांच, नागरिक विमानन मंत्रालय के अधीन रेलवे संरक्षा आयुक्‍त, पूर्वोत्‍तर सीमा क्षेत्र द्वारा की जा रही है। रेलवे संरक्षा आयुक्‍त की प्रारंभिक रिपोर्ट के अनुसार, यह दुर्घटना करनपरातो स्‍टेशन यार्ड में चढ़ावदार ढलान पर आगे बढ़ने में असमर्थ माल गाड़ी को नियंत्रित न कर पाने के कारण घटी थी। तदनुसार, 'रेल कर्मचारी की विफलता' को इस दुर्घटना के लिए जिम्‍मेदार ठहराया गया है। 


03.02.2012 को लगभग 09.15 बजे, जब गाड़ी संख्‍या 55805 न्‍यू बोंगईगांव-गुवाहटी पैसेंजर पूर्वोत्‍तर सीमा रेलवे के रंगिया मंडल के कामाख्‍या-गोलपाड़ा टाउन सैक्‍शन के मिर्जा और अजारा स्‍टेशनों के बीच चल रही थी, उसी समय, एक एक्‍सावेटर एवं लोडर (जेसीबी) सड़क वाहन बिना चौकीदार वाले समपार संख्‍या एनएन267-सी पर रेलइंजन से टकरा गया, टकराने से रेलइंजन और इसके नौ डिब्‍बे पटरी से उतर गए जिनमें से पांच डिब्‍बे पलट गए थे।  इस दुर्घटना में दो सड़क उपयोगकर्ताओं सहित 03 लोगों की जान गई, 5 व्‍यक्तियों को गंभीर चोटें और 9 को मामूली चोटें आई।  इस घटना की सांविधिक जांच नागरिक विमानन मंत्रालय के अधीन रेलवे संरक्षा आयुक्‍त, पूर्वोत्‍तर सीमा क्षेत्र द्वारा की जा रही है। रेलवे संरक्षा आयुक्‍त की प्रारंभिक रिपोर्ट के अनुसार, यह दुर्घटना सड़क वाहन चालक की भारी लापरवाही के कारण हुई थी, जिसने रेलपथ को पार करने से पहले सामने से आ रही गाड़ी को देखकर भी समपार गेट पर लगे स्‍टॉप बोर्ड पर गाडी़ नहीं रोकी, जैसा कि मोटर वाहन अधिनियम, 1988 की धारा 131 के तहत यहां पर उसके द्वारा गाड़ी को रोकना आवश्‍यक था। तदनुसार दुर्घटना का कारण रेल कर्मचारी से भिन्‍न व्‍यक्तियों की विफलता माना गया है।
(ड.) और (च) 11.01.2012 को पूर्व रेलवे के मालदा मंडल में गाड़ी संख्‍या 14055 अप ब्रह्मपुत्र मेल की साइड से टक्‍कर में मरने वाले व्‍यक्तियों के निकट रिश्‍तेदारों को 5-5 लाख रुपये और मामूली रूप से घायलों को 10,000 रुपये की अनुग्रह राशि देने की घोषणा की गई है। 03.02.2012 को पूर्वोत्‍तर सीमा रेलवे के रंगिया मंडल में बिना चौकीदार वाले समपार पर हुई घटना में मरने वाले रेलवे यात्रियों के निकट रिश्‍तेदारों को 15,000 रुपये, गंभीर रूप से घायल रेलवे यात्रियों में से प्रत्‍येक को 5000 रुपये और मामूली रूप से घायल  रेलवे यात्रियों में से प्रत्‍येक को 500 रुपये की अनुग्रह राशि का भुगतान किया गया है। उपरोक्‍त दुर्घटनाओं के रेलवे यात्रियों के संबंध में रेल दावा अधिकरण (आरसीटी) में दावा प्रस्‍तुत करने और अधिकरण द्वारा डिक्री दिए जाने के आधार पर अतिरिक्‍त मुआवजे का भुगतान किया जाता है। 
******
